2

Ամփոփաթերթ

«Հայաստանի Հանրապետության կառավարության 2010 թվականի նոյեմբերի 11-ի N1504-Ն որոշման մեջ լրացումներ  կատարելու մասին»ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ էկոնոմիկայի նախարարություն

20.04.2011թ. N3403-11 

(20.04.2011թ. 

N01/10.1.1/2184-11)
	«Հարկային հաշիվների անվավեր ճանաչման կարգը հաստատելու մասին» ՀՀ կառավարության որոշման նախագիծը հայտնում եմ, որ ՀՀ էկոնոմիկայի նախարարությունը սկզբունքային առարկություններ չունի:
	-
	

	
	Միաժամանակ առաջարկում ենք.

- նախագծի 9-րդ կետի 1-ին ենթակետի «տարբերվող պայմաններով» բառերից հետո ավելացնել «կամ» բառը,
	Ընդունվել է
	Կետում կատարվել է լրացում

	
	- Հարկային հաշիվներին վերաբերող ՀՀ կառավարության որոշումներով հաստատված, ինչպես նաև ներկայումս նախագծի տեսքով շրջանառության մեջ գտնվող կարգերը կոնսոլիդացնել մեկ իրավական ակտում: 
	Ընդունվել է
	Նախագիծը վերաշարադրվել է որպես ՀՀ կառավարության 11.11.2010թ. N 1504-Ն որոշման մեջ լրացում կատարելու մասին որոշման նախագիծ

	ՀՀ ֆինանսների նախարարություն

11.05.2011թ. N4118-11
(11.05.2011թ. 

N 1/6.2-1/78686-11)
	Նախագծով հաստատվող կարգի`

1. 3-րդ կետն անհրաժեշտ է խմբագրել` հաշվի առնելով այն, որ դուրս գրված հար​կա​յին հաշիվներն անվավեր ճանաչելու անհրաժեշտության առաջացումը չպետք է որեւէ կերպ կապել նախապես գործարքի կողմերի միջեւ պայմանագիր կնքված լինելու հան​գա​ման​քի հետ: Առաջարկությունը հիմնավորվում է այն նկատառումով, որ գործնականում շատ հաճախ ապրանքների մատակարարման եւ (կամ) ծառայությունների մատուցման գոր​ծարք​ները կատարվում են առանց պայմանագրերի կնքման: Հետեւաբար, այս դեպքում կարգով նախա​տեսված` հարկային հաշիվներն անվավեր ճանաչելու անհրաժեշտության առա​ջաց​ման դեպքերը (պայմանագրով նախատեսված գործարքը չկատարվելու կամ պայմանագրով նախատեսված պայմաններից տարբերվող պայմաններով կատարվելու դեպքերը) հարկ վճա​րողների մոտ ուղղակի չեն առաջանա, ինչը կնշանակի, որ դուրս գրված հարկային հաշիվ​ներն անվավեր ճանաչելու հիմքերը կբացակայեն:

Միաժամանակ, վերոնշյալի կապակցությամբ առաջարկում ենք կարգի 7-րդ եւ 10-րդ կետերից հանել հարկային հաշվի սխալ լրացման (դուրս գրման) առաջին դեպքերը:
	Նախագծում, «կնքված պայմանագիր» հասկացությունը կիրառված է ՀՀ քաղաքացաիական օրենսգրքով սահմանված իմաստով: ՀՀ քաղաքացիական օրենսգրքի 448-րդ հոդվածի համաձայն` «Պայմանա​գիրը համարվում է կնքված, եթե կողմերի միջեւ պահանջվող ձեւով
 համաձայնություն է ձեռք բերվել պայմանագրի բոլոր էական պայմանների վերաբերյալ:»:

«Պայմանագիրը կնքվում է կողմերից մեկի oֆերտան (պայմանագիր կնքելու առաջար​կը) ուղարկելու եւ մյուu կողմի դրա ակցեպտի (առաջարկը ընդունելու) միջոցով:»:

 Նույն օրենսգրքի 450-րդ հոդվածի համաձայն Պայմանագիրը կարող է կնքվել գործարքները կնքելու համար նախատեuված ցանկա​ցած ձեւով, եթե տվյալ տեuակի պայմանագիր կնքելու համար oրենքով որոշակի ձեւ uահմանված չէ:
Կետում «կնքված պայմանագիր» ասելով նկատի են առնված ոչ միայն գրավոր, այլը  բանավոր ձևով կնքված պայմանագրերը:
Այնուամենայնիվ հնարավոր տարընթերցություններից խուսափելու համար կարգում նշվել է, որ «կնքված պայմանագիր» հասկացությունը կիրռվում է ՀՀ քաղաքացիական օրենսգրքով սահմանված  իմաստով:
	Կարգի 2-րդ կետում կատարվել է լրացում և հստակեցվել է, որ «կնքաված պայմանագիր» հասկացությունը ինչ իմաստով է կիրառվում

	
	2. Առաջարկում ենք կարգի 8-րդ կետում հստակեցնել, թե հարկային հաշիվների անվա​վեր ճանաչման` օրենքով կամ օրենքով սահմանված դեպքերում` պայմանագրով նախա​​տեսված ինչ հիմքերի մասին է խոսքը:
	Ընդունվել է 
	Կետում կատարվել են խմբագրական փոփոխություններ

	
	
3. Կարգի 9-րդ կետում առաջարկում ենք հստակեցնել, որ հարկային հաշիվը կարող է անվավեր ճանաչվել նույն կետի 1-ին կամ 2-րդ ենթակետերով սահմանված պայմաններից որեւէ մեկի առկայությամբ (այլ ոչ թե դրանց միաժամանակյա առկայությամբ):
	Ընդունվել է
	Ենթակետերը տարանջատվել են «կամ» շախկապով

	
	4. Կարծում ենք, որ անհրաժեշտ է կարգի 10-րդ կետի վերջին նախադասությունում հստա​կեցնել, թե գործարքի որ կողմի ստորագրության մասին է խոսքը:
	Ընդունվել է
	Կատարվել է համապատասխան խմբագրական լրացում

	
	5. Առաջարկում ենք կարգի 13-րդ կետում հստակեցնել, որ նույն կետում սահմանված դեպ​քերում հարկային հաշվում առանձնացված ավելացված արժեքի հարկի գումարները վճա​րելու պարտավորությունը առաջանում է, եթե հարկային հաշիվը անվավեր ճանաչելու հետ միասին անվավեր չի ճանաչվում այդ հարկային հաշիվը դուրս գրելու համար հիմք հան​դիսա​ցած գործարքը: Հակառակ դեպքում, երբ հարկային հաշիվը անվավեր ճանաչելու հետ միա​​ժամանակ անվավեր է ճանաչվում նաեւ գործարքը, ապա այդ հարկային հաշվում առանձ​նացված ավելացված արժեքի հարկի գումարների մասով հարկային պարտա​վորու​թյուն​ներ առաջադրելը, կարծում ենք, չի բխում «Ավելացված արժեքի հարկի մասին» Հայաս​տանի Հանրապետության օրենքի դրույթներից:
	Ընդունվել է
	Կատարվել է համապատասխան խմբագրական լրացում

	
	6. Միաժամանակ, հիմք ընդունելով «Իրավական ակտերի մասին» Հայաստանի Հան​​րա​​պետության օրենքի 43-րդ հոդվածի 7-րդ մասի պահանջը` առաջարկում ենք նախա​գծի նախա​բանում կատարված հղումը հանել, քանի որ «Ավելացված արժեքի հարկի մաuին» Հայաստանի Հանրապետության oրենքի 20-րդ հոդվածի համաձայն, Հայաստանի Հան​րա​պե​տության կառավարությունը պետք է սահմանի ոչ թե հարկային հաշիվների անվա​վեր ճանաչ​ման կարգ, այլ անվավեր ճանաչված եւ չօգտագործված հարկային հաշիվ​ների ձեւերի վերա​դարձման կարգ:
	Ընդունվել է
	Նախագիծը վերաշարադրվել է որպես ՀՀ կառավարության 11.11.2010թ. N 1504-Ն որոշման մեջ լրացում կատարելու մասին որոշման նախագիծ

	ՀՀ արդարադատության նախարարություն

06.06.2011թ. N5123-11
(06.06.2011թ N01/3377-11)
	1. Որոշման նախագծի 2-րդ կետում «հրապարակմանը հաջորդող» բառերն անհրաժեշտ է փոխարինել «հրապարակման օրվան հաջորդող» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:
	Ընդունվել է
	Կատարվել է համապատասխան խմբագրական փոփոխություն

	
	2. Որոշման նախագծով հաստատվող կարգի տեքստում գործածվում են «ապրանքներ օտարող» և «օտարող» հասկացությունները: Գտնում ենք, որ եթե երկուսն էլ նույն իմաստն ունեն, ապա պետք է տեքստում գործածել մեկ հասկացություն:
	Ընդունվել է
	Կատարվել են համապատասխան խմբագրական փոփոխություններ

	
	3. Կարգի 7-րդ կետի ենթակետերի համարակալումն անհրաժեշտ է վերանայել և համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
	Ընդունվել է
	Կատարվել է համապատասխան խմբագրական փոփոխություն

	
	4. Կարգի 14-րդ կետում անհրաժեշտ է նշել, թե որ օրվանից սկսված է հաշվվելու «մեկամսյա ժամկետը»:
	Ընդունվել է
	Կատարվել են համապատասխան խմբագրական փոփոխություն

	
	5. Կարգի տեքստում առկա է երկու 14-րդ կետ:
	Ընդունվել է
	Փոխվել է հաջորդ կետերի համարակալումը 

	
	6. Կարգի երկրորդ 14-րդ կետում չի նշվում, թե «անվավեր ճանաչված հարկային հաշիվների սերիա-համարների վերաբերյալ տեղեկությունն» ում կողմից է ներկայացվելու: 
	Ընդունվել է
	Կատարվել է լրացում

	
	7. Հայտնում ենք նաև, որ ներկայացված որոշման նախագիծն ըստ էության դուրս գրված հարկային հաշիվների անվավեր ճանաչման որևէ կարգ չի նախատեսում, այլ ընդամենը սահմանում է հարկային հաշիվն անվավեր ճանաչելու դեպքերը:
	Դուրս գրված հարկային հաշիվների անվավեր ճանաչման համար պահանջում է հարկային հաշիվների վրա համապատասխան գրառման կամ առանձին փաստաթղթի առկայություն, ինչը, ըստ էության, հարկային հաշիվների անվավեր ճանաչման կարգ է: 
	Նախագծում փոփոխություններ չեն կատարվել

